
FIRST TEXT: O maea e afe — 1000 ropes

Faitau le tala lenei o se ata tifaga e uiga ia Maea, o se tagata Samoa o lo’o nofo i Niu Sila. Fa’aaoga e
tali ai le Fesili Muamua ma le Fesili e Lua.

Read this text concerning a movie about Maea, a SGmoan living in a New Zealand suburb. Use it to
answer Question One and Question Two.

O lenei ata o se ata e fa’atatau i se tama Samoa e nofo i se mea o ‘i'inei i Niu Sila. O lona igoa o Maea.
O Maea o se tagata fai falaoa e faigaluega i le fale fai falaoa i le taulaga. E le o se tagata mau’oloa pe
maumea. E nofo i se vaega o le taulaga e tele ai fale mautotogi o le malo. Pau lava lana mea e fai o le
usu i taeao “‘uma e faigaluega ma sau i le fale. O le isi ana galuega e masani ona fai i le fale, o le fofo
Samoa, ma fa'atosaga i fafine e fa’afanau a latou pepe. E taua lenei galuega ia te ia ‘aua o le isi ana
taleni lea o le fa’atosaga. I aso o talavou Maea, o se tagata sa fusu i le maea fusu, ma o se tagata sa
ulavale tele fo’i. Sa fa’aigoa e ana uo o le Liona, ‘aua e le gata ina lelei lana fusu, ‘ae lé taitai fefe i se
isi. E masani fo’i ona nofo ma fasi lona to’alua “ae o la nonofo. Sa inupia, ‘0na, ma fai amio mataga.
‘Ae peita’i ane ina ua ‘avea nei Maea ma toea’ina matua, ua ‘amata ona filemu lava. Ua lé toe ulavale,
ua le toe fa’amisa, ua onosa’i fo’i i amio a lo latou tua’oi e “0na so’o ma palauvale i le po. ‘Atonu ua
lagona fo’i e ia le leaga o le mea o le fasi tagata, ‘aemaise lava ina ua sau lona afafine i le isi aso, ua
fulafula uma mata ua fasi e lona to’alua, “ae o 1a e ma’i to. E ui i sona ita, ‘ae ua lagona le onosa’i ia
Maea, ‘aua ua ia iloa, o le mea fo’i lea sa ia faia i lona to’alua. E pei o le “upu o le Tusi Pa’ia “O le fatu

e te ltltina, e te toe seleseleina fo’i”. O le mea lea ua ‘avea ai Maea ma tagata lelei. O ona uiga sa
loto ita, ua mou atu, ma ua lava nei lona ‘onosa’i. O ona lima sa ‘avea ma au’upega e fusu ai ma fasi
ai tagata, ua ‘avea nei ma lima e fafaga ai tagata, e fai ai falaoa e ‘a’ai ai isi. Ua “avea ma lima e fof0o ai
fafine ma fa’afanau ai pepe, e fesoasoani ai e ‘aumai se tagata fou i le lalolagi. O le aitu fo’i sa nofo i

lona fale ma fa’asoesa ia te ia, na i’u lava ina fa’a’'umatia e lona afafine.

E manaia tele lenei ata ‘aua e toe fa'amanatu mai ai ia te i tatou, e 1€ o se mea lelei nei mea o sauaga
i totonu o ‘aiga. E afe ma afe maea sa saisaitia ai Maea i lona olaga. O le ita, o le fa’amisa, o le fasi
tagata, o le ‘0ona ma fai amio mataga, na ‘avea lava ma mea na l€ toe iai se isi o lana fanau e nofo i le
fale e tausi ia. O le a le mea e tatau ona fai? E tatau ona tatou fesoasoani i isi tagata, i so’o se galuega
tatou te faia. E taua le ‘avea ma tama ma tina lelei, ina ia maopoopo ma lelei lou ‘aiga. E taua fo’i le

‘avea ma fanau lelei, ina ia fa’amoemoe ou matua ia te ‘oe.

Glossed vocabulary

fa’atosaga delivering babies, midwifery
ma’i to pregnant

au’upega weapons

fa’asoesa annoying

fa’a’'umatia destroyed

sauaga violence

saisaitia tied up



SECOND TEXT: O le tua’oi tagata

Faitau le tala lenei e uiga i le va o tagata i le aganu’u fa’asédmoa. Fa’aaoga e tali ai le Fesili e Tolu.
Read this text about personal relationships in Samoan culture. Use it to answer Question Three.

O le tua’oi tagata o se mea e taua tele i le fa’asamoa. O le va lea o0 “oe ma le isi tagata. Va nonofo, va
tausi, va tapuia, e tausia i le ava ma le fa’aaloalo i aso ‘uma. E lelei le tua’oi tagata pe a usita’i le fanau
i matua, ma tausi lelei e matua fanau. E lelei le tua’oi tagata pe a usita’i tamaiti a’oga i faia’oga, ma
a’oa’o lelei e faia’oga tamaiti a’oga. E lelei le tua’oi tagata pe a fautua lelei le tina o le “aiga i le tama,
ma lava fo’i le ‘onosa’i a le tama i ni fa’afitauli e tutupu mai. E lelei le tua’oi tagata pe a fa’aaloalo le
‘au’aiga i le matai o le ‘aiga, ma lelei fo’i le piilega a le matai i lona ‘au’aiga. E lelei le tua’oi tagata pe a
fa’aaloalo le ekalesia i le fa’afeagaiga ma lona faletua, ma fa’atino lelei fo’i le galuega a le faife’au ma le
faletua i le l1a ekalesia. O le talitonuga o Samoa, a galulue fa’atasi tagata ‘uma i le agaga o le fealofani
ma le feavata’i, o le tausia fo’i lea o le tua’oi tagata, ma o le a leai fo’i se feitaga’i po’o se taua’imisa
ile va nonofo ai. O le fa’avae o nei mea “‘uma o le lotu po’o le fa’a-kerisiano. Ia fesoasoani le lotu i

le tausiga o le fealofani o Samoa ma lana aganu’u. Fai mai le tasi toea’ina o le matou nu’u “E leai se
mea e aupito i sili ona manaia nai 10 le galulue fa’atasi o le aganu’u fa’asamoa ma le tu fa’a-kerisiano.
E matagofie mea ‘uma ‘aua e lagolago e le aganu’u le faife’au ma lana galuega, ‘ae tatalo fo’i le
‘aufaigaluega mo le manuia lautele o le nu'u.” E fa’apena fo'i i fa’apotopotoga a Samoa i atunu’u i
fafo e pei o Niu Sila, Ausetalia, ma isi atunu’u. E manuia mea e faia e tagata Samoa, ‘aua e lagolago
lava e ekalesia ma faife’au. So’o se mea lava e fai e tagata Samoa i so’o se it o le lalolagi, e ‘amata
lavaile lotu ile Atua, ma toe fa’ai’u fo’iile lotu i le Atua. E peisea’ o le manuia lava o mea ‘uma e fai
e Samoa, e ‘aumai i le Atua. Ae fai mai fo’i le upu a la’u u6 ma te faigaluega fa’atasi, “E lé tatau ona
tu’u fa’atasia le lotu ma le aganu’u. Ia ‘ese lava piilega a le faife’au ia ma lona faletua i le ekalesia i le
Aso Sa, ‘ese puilega a matai i le nu’u i aso “uma. O le tele o le aganu’u i totonu o le lotu e le alu tonu ai
le fa’atuatua i le Atua.” E fa'apéna fo’i i lotu i atunu’u i fafo e pei o Niu Sila, Ausetalia ma isi atunu’u.
Fai mai isi ekalesia e lé tatau ona faia ni mea fa’asamoa i totonu o le ekalesia. ‘Aisea? ‘Aua e ‘ese lava
le lotu, “ese le aganu’u. E le tatau ona faia ni mea fa’a-matai i totonu o ekalesia. Ia ‘ou te 1€ iloa iai. ‘Ae
o le tatalo fai fai pea, ia tumau le fealofani, ina ia matagofie mea e fai a Samoa, ‘aua o le uiga lea o le
tagavai a Samoa “Fa’avae i le Atua Samoa”.

Glossed vocabulary

feavata’i respect each other
feitaga’i angry with each other
‘aufaigaluega clergy or ministers

tagavai motto






